
[bookmark: _GoBack],,სამკურნალო/სამედიცინო მიზნებისათვის განკუთვნილი საქონლის ნუსხის განსაზღვრის შესახებ, რომლის მიწოდება ან/და იმპორტი გათავისუფლებულია დამატებული ღირებულების გადასახადისგან“ საქართველოს შრომის, ჯანმრთელობისა და სოციალური დაცვის მინისტრისა და საქართველოს ფინანსთა მინისტრის 2017 წლის 15 დეკემბრის №01-69/ნ/№451 ერთობლივ ბრძანებაში ცვლილების შეტანის თაობაზე


„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, ვბრძანებთ:

მუხლი 1. ,,სამკურნალო/სამედიცინო მიზნებისათვის განკუთვნილი საქონლის ნუსხის განსაზღვრის შესახებ, რომლის მიწოდება ან/და იმპორტი გათავისუფლებულია დამატებული ღირებულების გადასახადისგან“ საქართველოს შრომის, ჯანმრთელობისა და სოციალური დაცვის მინისტრისა და საქართველოს ფინანსთა მინისტრის 2017 წლის 15 დეკემბრის №01-69/ნ/№451 ერთობლივ ბრძანებაში (www.matsne.gov.ge, 15/12/2017, 470230000.22.035.016478) შეტანილ იქნეს შემდეგი ცვლილება და ბრძანების „11“ და „12“ მუხლები ჩამოყალიბდეს შემდეგი რედაქციით:

„მუხლი 11. ამ ბრძანების პირველი მუხლის მე-3 პუნქტში მოცემული საქონლის იმპორტი ან/და მიწოდება (გარდა 12 მუხლით გათვალისწინებული მიწოდებისა) დღგ-ისაგან ჩათვლის უფლების გარეშე გათავისუფლებულია 2020 წლის 1 აპრილიდან 2021 წლის 1 აპრილამდე.

„მუხლი 12.
ამ ბრძანების პირველი მუხლის მე-3 პუნქტში მოცემული საქონლის მიწოდება 2020 წლის 1 მარტიდან 2021 წლის 1 აპრილამდე გათავისუფლებულია დღგ-ისაგან ჩათვლის უფლებით, თუ იგი წარმოებულია საქართველოში.”.

	



მუხლი 2. ბრძანება ამოქმედდეს გამოქვეყნებისთანავე.     

განმარტებითი ბარათი
,,სამკურნალო/სამედიცინო მიზნებისათვის განკუთვნილი საქონლის ნუსხის განსაზღვრის შესახებ, რომლის მიწოდება ან/და იმპორტი გათავისუფლებულია დამატებული ღირებულების გადასახადისგან“ საქართველოს შრომის, ჯანმრთელობისა და სოციალური დაცვის მინისტრისა და საქართველოს ფინანსთა მინისტრის 2017 წლის 15 დეკემბრის №01-69/ნ/№451 ერთობლივ ბრძანებაში ცვლილების შეტანის თაობაზე“

საქართველოს შრომის, ჯანმრთელობისა და სოციალური დაცვის მინისტრისა და საქართველოს ფინანსთა მინისტრის ერთობლივი ბრძანების პროექტზე:

ბრძანების პროექტი მომზადდა შემდეგი გარემოებების გათვალისწინებით:
COVID-19-ით გამოწვეული პანდემიის ღონისძიებების ფარგლებში, 2020 წლის 1 მარტიდან 2021 წლის 1 იანვრამდე დღგ-ისაგან ჩათვლის უფლებით გათავისუფლებულია საქართველოში წარმოებული სამკურნალო/სამედიცინო მიზნისთვის განკუთვნილი საქონლის მიწოდება, ხოლო ბრძანების პირველი მუხლის მე-3 პუნქტში მოცემული საქონლის იმპორტი ან/და მიწოდება (გარდა 12 მუხლით გათვალისწინებული მიწოდებისა) დღგ-ისაგან ჩათვლის უფლების გარეშე გათავისუფლდა 2020 წლის 1 აპრილიდან - 2020 წლის 1 ოქტომბრამდე.  ამჟამად, არსებული ვითარების გათვალისწინებით, მიზანშეწონილია მოცემული ვადის გახანგრძლივება 2021 წლის 1 აპრილამდე. აღნიშნულის გათვალისწინებით, წარმოდგენილი ცვლილებით ერთობლივი ბრძანების 11 და 12 მუხლები ყალიბდება ახალი რედაქციით, რომლის თანახმადაც: 

„მუხლი 11. ამ ბრძანების პირველი მუხლის მე-3 პუნქტში მოცემული საქონლის იმპორტი ან/და მიწოდება (გარდა 12 მუხლით გათვალისწინებული მიწოდებისა) დღგ-ისაგან ჩათვლის უფლების გარეშე გათავისუფლებულია 2020 წლის 1 აპრილიდან 2021 წლის 1 აპრილამდე (ნაცვლად 2020 წლის 1 ოქტომბრისა).

„მუხლი 12.
ამ ბრძანების პირველი მუხლის მე-3 პუნქტში მოცემული საქონლის მიწოდება 2020 წლის 1 მარტიდან 2021 წლის 1 აპრილამდე (ნაცვლად 2021 წლის 1 იანვრისა) გათავისუფლებულია დღგ-ისაგან ჩათვლის უფლებით, თუ იგი წარმოებულია საქართველოში.


ბრძანების პროექტის მიღება არ უკავშირდება სახელმწიფო ბიუჯეტიდან დამატებითი თანხების გამოყოფას.

ბრძანების პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო საქართველოს ფინანსთა სამინისტროსთან ერთად. 
